
Vilmund Jacobsen

Nýggja tænastan, sum 
Sands kommuna hevur sett 
á stovn, heldur til á bóka­
savninum, og hetta er ein 
kunningardiskur fyri borg­
ararnar í kommununi, eins 
og hetta eisini er ein tæn­
asta til føroysk og útlendsk 
ferðafólk, sum vitja í komm­
ununi.

– Kommunan hevur tørv 
á at styrkja upplýsandi part­
in, og tí arbeiða vit eisini 
við at fáa eina heimasíðu 
hjá kommununi at virka. 
Heimasíðan verður at finna 
undir www.sandur.fo, og 
hon verður virkin í heyst.

Í Sands kommunu siga 
tey, at kommunan eisini 
hevur fingið sær eina Face­
book-síðu, og her er ætlanin 
at bera góð tíðindi úr komm­
ununi.

– Endamálið við kunning­
ardiskinum er, at fólk, bæði 
borgarar í Sands kommunu, 
føroysk og útlendsk ferða­
fólk, skulu kunna fáa upp­
lýsingar um flest øll viður­
skifti, sum borgarar og 
ferðafólk dagliga hava tørv 
á.

Kunningardiskurin er í 
løtuni í holt við at framleiða 
kunningartilfar um eitt nú 
tænastur, handlar og vitjun­
arverd støð í kommununi, 

og í hesum bandi hevur ver­
ið heitt á borgarar í komm­
ununi, sum hava hug at 
bjóða seg fram at hýsa fólki, 
gera mat, selja ymiskt – ella 

hvat tað nú kann vera – um 
at seta seg í samband við 
kunningardiskin.

Nýggi kunningardiskurin 
hjá Sands kommunu hevur 

opið frá klokkan 9 til 16 
fram til hálvan september, 
og eftir hetta verður lýst, 
hvørjar upplatingartíðirnar 
verða.





Sands kommuna hevur sett á stovn upplýsingar-og borgaratænastu

Nýggj upplýsingartænasta 
til bygdarfólk og ferðafólk

KARSTEN HANSEN  sum hevur verið løgtings­
maður og landsstýrismaður, fer í dag til Nuuk, har 
hann skal umborð á trúboðaraskipið Juvel 2. ”Vit 
skulu vitja býir og bygdir suður á Kappan við 
gleðiboðskapinum um harran…” sigur Karsten 
Hansen.

Streymurin verður 
harður, men veðrið 
verður gott. Lítil útróður 
er í væntu hesa vikuna

Vilmund Jacobsen

– Tvey línuskip eru ávegis 
til Grønlands at fiska, men 
hesi skipini koma ikki heim 
at landa hesa vikuna.

Tað vistu tey á Fiska­
marknaði Føroya at siga 
fríggjadagin.

– Tvey línuskip eru vest­

an fyri og fiska tosk og 
svartkalva. Eitt er á Munka­
grunninum, og eitt er eyst­
an fyri. Hesi bæði seinastu 
fáa mest av longu. 

Tvey av línuskipunum, 
sum fiska undir Føroyum, 
koma inn at landa í dag, 
og hini bæði landa seinni í 
vikuni.

Lagt verður aftrat, at 
eitt frystilínuskip er undir 
Føroyum, og tvey fiska í 
grønlendskum sjógvi.

Hesa vikuna er streym­

urin harður, men veðrið 
verður gott.

Á Fiskamarknaði Føroya 
vænta tey ikki tær stóru 

nøgdirnar av útróðrarfiski 
hesa vikuna.

“Eg eri sera glað í dag. 
Maðurin hevur fingið góðan 
fong...” sigur Anni Sólsker 
á Sandi, sum er á myndini 
saman við manni sínum, 
Klæminti Sólsker. 
Myndina eigur Hallbera Henriksen

Nú verður 
vatn til øll 
Á Fitjunum í Hvalba 
liggja rør, sum í løtuni 
verða strekt og samlað 
til nýggja vatnveiting

Vilmund Jacobsen

Ein trupulleiki, sum 
hevur verið í Hvalba í 
fleiri ár, er, at tað ikki 
hevur verið nóg mikið 
av vatni alt summarið. 
Í Hvalba er fiskavirki, 
og tí er tað ikki minst 
avgerandi, at bygdin 
ikki kemur í vatntrot.
- Fyri at tryggja, at 
øll fáa nóg mikið av 
vatn alt árið, var í 
fjør samtykt at fara 
undir at fáa nýggja 
vatnveiting til bygdina.
Í Hvalbiar kommunu 
vísa tey á, at nýggja 
vatnveitingin kemur frá 
gomlu kolanámunum 
í Rókhaga – ella 
av Knænum, sum 
tað verður rópt.
- Mátingar eru gjørdar 
sum vísa, at her 
kemur ríkiligt av vatni 
til at nøkta allan 
vatntørvin alt árið, 
verður lagt aftrat.
Arbeiðið er nú byrjað, 
og á Fitjunum liggja 
rør, sum í løtuni verða 
samlað og strekt.

Tvey línuskip landa í dag

Myndina hevur 
Pól Eyðfinn Poulsen tikið

Kunningardiskurin hjá Sands kommunu er í holt við at framleiða kunningartilfar 
um eitt nú tænastur, handlar og vitjunarverd støð


